
				এই পাতাটির মুদ্রণ সংশোধন করা প্রয়োজন। 
S & 8 রবীন্দ্র-রচনাবলী
পাশের ঘর
গদাই আসীন। চাপকান-শামলাপরা ইন্দুর ছুটিয়া প্রবেশ ।
গদাই । একি ! 朝
ইন্দু ও মা, এ ষে সেই ললিতবাবু! আর তো পালাবার পথ নেই। (সামলাইয় লইয়া ধীরে ধীরে চাপকান-শামলা খুলিয়া গদাইয়ের প্রতি ) তোমার বাবুর এই শামল আর এই চাপকন। সাবধান করে রেস্ত্রেী হারিয়ো না। আর শীগগির দেখে এসো দেখি, বাগবাজারের চৌধুরীবাবুদের বাড়ি থেকে পালকি এসেছে কিনা।
গদাই । (হাসিয়া ) যে আজ্ঞা ।
[ প্রস্থান
ইন্দু ছি ছি! ললিতবাবু কী মনে করলেন । যা হোক, আমাকে তো চেনেন না। ভাগ্যিস, হঠাৎ বুদ্ধি জোগালো, বাগবাজারের চৌধুরীদের নাম করে দিলুম। চন্দ্রবাবুর এ বাসাটিও হয়েছে তেমনি। অন্দর বাহির সব এক। এখন আমি কোন দিক দিয়ে পালাই ? ওই আবার আসছে। মানুষটি তো ভালো নয় ।
গদাইয়ের প্রবেশ
গদাই । ঠাকরুন, পালকি তো আসে নি। এখন কী আজ্ঞা করেন ?
ইন্দু। এখন তুমি তোমার কাজে যেতে পারে। না, না, এ যে তোমার মনিব এ দিকে আসছেন। ওঁকে আমার খবর দেবার কোনো দরকার নেই, আমার পালকি নিশ্চয় এসেছে। [ প্রস্থান
গদাই। কী চমৎকার! আর কী উপস্থিত বুদ্ধি ! বা বা! আমাকে হঠাৎ একদম চাকর বানিয়ে দিয়ে গেল— সে ও আমার পরম ভাগ্যি। বাঙালির ছেলে চাকরি করতেই জন্মেছি, কিন্তু এমন মনিব কি অদৃষ্টে জুটবে? নির্লজ্জতাও ওকে কেমন শোভা পেয়েছে ! আহা, এই শামলা আর এই চাপকগন চন্দরকে ফিরিয়ে দিতে ইচ্ছে করছে না। বাগবাজারের চৌধুরী ! সন্ধান নিতে হচ্ছে।
চন্দ্রের প্রবেশ
চন্দ্রকান্ত। তুমি এ ঘরে ছিলে নাকি ? তবে তো দেখেছ ? গদাই । চক্ষু থাকলেই দেখতে হয়— কিন্তু কে বলে দেখি ।
চন্দ্রকান্ত। বাগবাজারের চৌধুরীদের মেয়ে কাদম্বিনী। আমার স্ত্রীর একটি বন্ধু।
গদাই। ওর স্বামী বোধ করি স্বাধীনতাওয়ালা ?

